
1. Իրավական ակտի անհրաժեշտությունը (նպատակը). 
[bookmark: _GoBack]Հայաստանի Հանրապետության կառավարության 2006 թվականի հուլիսի 20-ի N 1106-Ն որոշման մեջ փոփոխություններ կատարելու մասին» ՀՀ կառավարության որոշման ընդունման անհրաժեշտությունը պայմանավորված է օրենսդրական կարգավորումների կատարելագործմամբ ու հստակեցմամբ։
1․1․ Կարգավորման ենթակա հարաբերությունների ներկա վիճակը և առկա խնդիրները
Հայաստանի Հանրապետության կառավարության 2006 թվականի հուլիսի 20-ի N 1106-Ն որոշմամբ (այսուհետ՝ որոշում) հաստատվել է ծանրաքաշ բեռներ փոխադրելու համար օգտագործվող կամ ճանապարհային երթևեկության կանոններով սահմանված եզրաչափերը գերազանցող կամ երկու և ավելի կցորդների հետ միասին ավտոգնացքի կազմում շահագործվող տրանսպորտային միջոցների երթևեկության կանոնները և չմասնատվող բեռներ փոխադրող թույլատրելի առավելագույն զանգվածը գերազանցող և (կամ) մեկ սռնու վրա ընկնող բեռնվածքը գերազանցող և (կամ) մեծ եզրաչափերով տրանսպորտային միջոցներով փոխադրումների իրականացման երթուղու տրամադրման թույլտվության կարգը, տրանսպորտային միջոցների թույլատրելի առավելագույն զանգվածը և (կամ) մեկ սռնու վրա ընկնող բեռնվածքը, ինչպես նաև մեծ եզրաչափերի առավելագույն զանգվածները և չափերը հաստատելու մասին թույլտվության տրամադրման կարգը։
Նշված որոշման մեջ առկա են դրույթներ, որոնք հստակեցման կարիք ունեն, քանի որ վերահսկողություն իրականացնելիս խոչընդոտներ են առաջացնում։ Որոշման բովանդակությունը տնտեսավարող սուբյեկտների մոտ տարընթերցման տեղիք է տալիս և փոխադրումներ իրականացնելիս խնդիրներ առաջացնում։ 
 1.2. Առկա խնդիրների առաջարկվող լուծումները
Առաջարկվում է վերանայել որոշումը և հստակեցնել խնդրահարույց դրույթները։ Միաժամանակ որոշմամբ հաստատված հավելվածում առկա մասնագիտական տերմինները խմբագրվում են և համապատասխանեցվում են ՀՀ օրենսդրության պահանջներին։ 
2.Կարգավորման առարկան   
Որոշման նախագծով կանոնակարգվում է ծանրաքարշ և մեծ եզրաչափերով չմասնատվող բեռների փոխադրման գործընթացը և դրանց չափորոշիչները։
3. Իրավական ակտի կիրառման դեպքում ակնկալվող արդյունքը 
Նախագծի ընդունման արդյունքում կհստակեցվեն որոշմամբ կարգավորվող իրավահարաբերությունները, կապահովվի տրանսպորտի բնագավառի վերահսկողության անխոչընդոտ իրականացումը, տնտեսավարող սուբյեկտներին հնարավորություն կտրվի իրավական ակտին համապատասխան վարքագիծ դրսևորել։
4. Նախագծի մշակման գործընթացում ներգրավված ինստիտուտները և անձինք.
	Նախագիծը մշակել է Հայաստանի Հանրապետության տարածքային կառավարման և ենթակառուցվածքների	նախարարությունը:
5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
    Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
6․ Կապը ռազմավարական փաստաթղթերի հետ։
	Որոշման նախագիծը բխում է ՀՀ կառավարության 2019 թվականի մայիսի 16-ի N 650-Լ որոշմամբ հաստատված հավելված 1-ի 273․3-րդ կետից։

